
Kesan Pembelajaran Sains Berasaskan Inkuiri Dalam Meningkatkan Penguasaan
Konsep Dan Nilai-Nilai Sains Pelajar Sekolah Rendah

Misbahul Jannah*, Lilia Halim & Supiana
*Fakultas Ilmu Tarbiyah dan Keguruan (FITK), IAIN Ar-Raniry, Banda Aceh
Fakulti Pendidikan, Universiti Kebangsaan Malaysia, 43600 Bangi Selangor

Abstrak
Kajian ini bertujuan untuk mengukur dan menentukan penguasaan konsep dan nilai-nilai sains dalam
kalangan pelajar dengan menerapkan pembelajaran berasaskan inkuiri. Kajian kolaboratif ini
dijalankan menggunakan kaedah tinjauan dengan mengedarkan soal-selidik. Persampelan rawak
digunakan bagi memilih sampel kajian dan lokasi sekolah. Seramai 120 orang pelajar dari Sekolah
Rendah di Banda Aceh terlibat dalam kajian ini. Dapatan kajian menunjukkan penguasaan konsep
pelajar berada pada tahap tinggi, manakala nilai-nilai sains pelajar pada tiga sub konstruk iaitu nilai
saintifik, nilai sosial dan nilai keagamaan berada pada tahap sederhana. Ia juga menunjukkan bahawa
(1) terdapat korelasi yang signifikan antara pembelajaran berasaskan inkuiri terhadap penguasaan
konsep sains pelajar, (2) terdapat korelasi yang signifikan antara pembelajaran berasaskan inkuiri
terhadap nilai-nilai sains dalam kalangan pelajar di Sekolah Rendah di Banda Aceh. Implikasi
terhadap dapatan kajian memberi kesan terhadap pengajaran dan pembelajaran sains di bilik darjah.
Oleh itu, Kajian ini mencadangkan supaya model inkuiri dapat dijadikan alternatif pembelajaran sains
oleh guru di sekolah rendah untuk memupuk kemahiran saintifik inkuiri pelajar supaya dapat
memenuhi tenaga kerja saintifik dan berteknologi.

Kata kunci: Pembelajaran Inkuiri, Penguasaan Konsep sains, nilai saintifik, nilai sosial, nilai
keagamaan

1. PENGENALAN

Pengajaran dan pembelajaran (P&P) Sains harus menekankan penguasaan kompetensi melalui

proses saintifik iaitu konten, kemahiran proses dan nilai-nilai sains (Carin and Sund, 1997;

NRC, 2000; Lilia, et al, 2002; Depdiknas, 2006; Collins and Simon, 2006; Sulistyorini, 2007

dan Eggan and Kauchak, 2008). Oleh itu P&P Sains di sekolah rendah sepatutnya melibatkan

pelajar dalam penyelidikan yang berasaskan inkuiri dengan interaksi antara pelajar dengan

guru dan antara pelajar dengan pelajar lain. Hal ini membolehkan mereka membuat hubungan

antara pengetahuan yang dimilikinya dengan pengetahuan saintifik pada pelbagai sumber

untuk mengajukan soalan, menyusun penjelasan tentang gejala alam, menguji penjelasan

tersebut dengan cara yang berbeza serta berkomunikasikan gagasan kepada pihak lain.

*Corresponding author. Tel: +60149364702

Hal ini sama seperti yang dinyatakan (BSNP, 2006 dan NRC, 1996), P&P Sains di sekolah

rendah sebaiknya dilaksanakan secara saintifik inkuiri untuk menumbuhkan kemampuan

berfikir, bekerja dan mempunyai sikap saintifik serta berkomunikasi sebagai aspek penting

dalam kehidupan seharian.  Melalui P&P sains berasaskan inkuiri maka pelajar akan aktif

untuk belajar melalui hands on dan minds on. Marzano, et. al (1993) menyatakan minds on

merupakan aspek tertinggi dalam dimensi belajar yang mencakupi (1) sikap dan persepsi

tentang belajar, (2) perolehan dan pengintegrasian pengetahuan, (3) pengembangan dan

pengetahuan, (4) penggunaan pengetahuan secara bermakna dan (5) kebiasaan berfikir. Selain

itu Mulyasa (2003) mengemukakan melalui inkuiri pelajar ditempatkan sebagai subjek belajar

yang aktif.

P&P sains berasaskan inkuiri merupakan proses penyelidikan masalah, formulasi

hipotesis, merancang dan melaksanakan eksperimen, mengumpulkan data, menganalisis data

dan membuat kesimpulan (Joyce & Bruce, 2000; NRC, 2000; Alberta 2004; Eggen &

Kauchak 2008). Empat hal penting mengapa mengajar dengan inkuiri perlu diberikan kepada

pelajar, iaitu; (1) memelihara rasa ingin tahu pelajar; (2) melibatkan pelajar dalam aktiviti

pembelajaran yang memerlukan kemahiran kognitif lebih tinggi; (3) mengembangkan sikap

positif pelajar terhadap sains dan (4) memberikan pengalaman konkrit bagi pelajar yang

belum mencapai tahap operasional (Esler 1993).

Kepentingan P&P sains berasaskan inkuiri adalah keterlibatan pelajar dalam P&P

yang membawa kepada kefahaman. Keterlibatan dalam pembelajaran ini memberi makna

proses skill dan attitude yang memberi kesempatan untuk mencari cara penyelesaian masalah

terhadap isu-isu ketika membina pengetahuan baru (Exline 2004). Oleh itu P&P sains

berasaskan inkuiri boleh membantu pelajar lebih kreatif dan berfikiran luas serta sedar

menggunakan kemahiran proses dan sikap saintifik yang merupakan bentuk pengujudan

daripada inkuiri (Alberta 2004). Pendidikan sains berasaskan inkuiri juga dapat melahirkan

keupayaan gaya pemikiran pelajar supaya mampu berfikir secara sistematik, analisis, kritik

dan logik, berkemahiran menyelesaikan masalah, berkebolehan mengaplikasikan pengetahuan

saintifik dalam kehidupan dan mampu melihat alam ini daripada perspektif yang sebenar

(Depdiknas, 2006).

Penerapan pembelajaran berasaskan inkuiri dalam kalangan pelajar di Indonesia

adalah penting dilaksanakan. Hal ini sesuai dengan misi pendidikan sains bahawa pelajar

harus mempunyai (1) pengetahuan dan kaedah ilmiah untuk menjelaskan pelbagai peristiwa

alam baik secara kualitatif mahupun kuantitatif, (2) pengetahuan dan kemahiran menerapkan

prinsip sains untuk menghasilkan karya teknologi dan sebaliknya serta mengkaji prinsip sains

yang sudah dimanfaatkan dalam produk teknologi; (3) sikap saintifik yang mencakupi sikap

jujur dan objektif terhadap fakta, sikap ingin tahu dan selalu berkembang, sikap terbuka

terhadap idea atau gagasan baru yang memiliki argumentasi saintifik, kritis dan logik terhadap

alam sekitar; serta (4) penerapan nilai nilai-nilai sains dalam kehidupan seharian (Depdiknas,

2006). Penerapan kaedah inkuiri akan membantu pelajar memperkembangkan daya pemikiran

kreatif dan kritis serta memperoleh pengetahuan dan menguasai kemahiran saintifik. Antara

kaedah yang boleh digunakan untuk mengujudkan suasana inkuiri ialah guru mengemukakan

soalan bertahap tinggi dan pelajar perlu memberikan jawapan kepada soalan guru tersebut.

Aktiviti inkuiri ini memerlukan pelajar mengenal pasti masalah, membentuk hipotesis,

merancang aktiviti kajian, menjalankan kajian siasat dan membuat rumusan atau mendapatkan

jawapan (NRC 2005; Carin & Sund 1997). Hal ini akan menggalakkan pemikiran kreatif dan

kritis pelajar disamping memperolehi kemahiran dan sikap saintifik.

Pembelajaran berasaskan inkuiri juga mampu menyokong mengembangkan nilai-nilai

sains. Selari dengan pendapat Depdiknas (2009), pembelajaran itu merupakan proses P&P

yang di konstruk oleh guru untuk mengembangkan nilai-nilai sains pelajar serta dapat

meningkatkan kemampuan membina pengetahuan baru sebagai usaha meningkatkan

penguasaan yang baik terhadap bahan pelajaran. Yudianto (2001) menambahkan bahawa

pendidikan atau pengajaran sains yang holistik adalah mengajarkan sains bukan hanya

materinya sahaja, tetapi juga mengajarkan sistem nilai -nilai dan moralnya dengan cara

mengambil perumpamaan-perumpamaan dari bahan ajar. Tiga aspek nilai-nilai sains yang

perlu mendapat penekanan dalam pengajaran untuk menghadapi perubahan teknologi dan

perubahan masуarakat yang cepat pada masa ini adalah nilai saintifik, nilai sosial dan nilai

keagamaan. (1) Nilai saintifik adalah nilai-nilai ilmiah yang terkandung dalam suatu konsep

(Djahiri, 2002). Apabila mengacu pada nilai-nilai sains menurut Einstein (Yudianto,2001)

nilai saintifik tersebut merangkumi nilai intelektual, nilai pendidikan dan nilai praktis. (2)

nilai sosial merupakan suatu model tentang jalinan hubungan sesama manusia sebagai

makhluk sosial yang tidak bisa hidup sendiri, tetapi memerlukan peran serta orang lain dalam

mewujudkan misi sosialnya (Yudianto,2001) dan (3) nilai keagamaan dalam sains adalah

kandungan nilai yang dapat meningkatkan keyakinan terhadap Allah. Keteraturan,

keseimbangan, peristiwa sebab akibat, dan lain sebagainya merupakan aspek yang dapat

menumbuhkan kesadaran bahwa segala hal yang terjadi mesti ada yang menciptakan dan

mengaturnya (Ali, 1996).

Oleh itu, Indonesia memandang serius terhadap perkembangan pendidikan sains

dalam kalangan pelajar tentang pembelajaran berasaskan inkuiri. Pelbagai usaha telah

dilakukan sebelum ini untuk mengukur perancangan, keberkesanan pelaksanaan dan penilaian

P&P sains berasaskan inkuiri. Kajian yang dilakukan oleh beberapa kumpulan penyelidik di

Indonesia menggunakan saintifik inkuiri dalam P&P sains antaranya Khair (2000) tentang

perancangan P&P Inkuiri, keberkesanan pelaksanaan P&P inkuiri (Misbahul 2009;

Hendracipta, 2008; Budiastra, 2008; Herlina, 2008; Alpusari, 2008 dan Nuryani, 2007). Selain

itu terdapat pula kajian yang mengukur tahap nilai-nilai sains (Widodo, 2007, Nuryani, 2009)

Kajian Misbahul (2009) Wati Oviana (2009) juga mendapati bahawa terdapat 8 aspek

saintifik inkuiri yang dibangunkan untuk kelas 5 mengikut aspek-aspek inkuiri National

Science Education Standard (NRC, 2000) iaitu: (1) merumuskan masalah; (2) merancang dan

melaksanakan penyelidikan sederhana; (3) menggunakan peralatan dan teknik yang tepat

untuk mengumpulkan, menganalisis dan menafsirkan data; (4) memberikan deskripsi,

penjelasan, prediksi dan model berdasarkan bukti yang ada; (5) berfikir kritis dan logis untuk

mengaitkan antara penjelasan dan bukti yang ada; (6) mengenali dan menganalisis penjelasan-

penjelasan lain yang akan dibuat; (7) mengkomunikasikan prosedur dan hasil penyelidikan

serta (8) menggunakan matematim pada semua aspek dalam inkuiri.

Kajian diluar negara tentang pembelajaran sains berasaskan inkuiri juga mendapat

perhatian ramai penyelidik. Antara kajian yang telah dirujuk termasuk penguasaan kemahiran

saintifik (Reif, 1995; Foulds, 1996; Nurdin, 1996; Ismail 1999; Zurida 1998; Behiye 2000;

Milton & Carla, 2001; Lederman 2002 dan 2004; Chalick 2002; Dixon & Wike 2007; Cheung

2007; Richardson, 2008;  Turgut et.al 2010) dan nilai-nilai sains (sikap saintifik) (Downing &

Filer, 1999; NRC 2000; Lilia et al 2002; Collins and Simon, 2006). Kajian-kajian yang

dijalankan oleh para penyelidik tersebut menemukan bahawa pembelajaran menggunakan

kaedah inkuiri membawa impak yang signifikan kepada proses pengajaran sains dan

teknologi. Ia menyediakan satu opsyen baru untuk mengukuhkan dan menyokong aktiviti

pengajaran dan pembelajaran.

Bagaimana pun, penerapan P&P sains berasaskan inkuiri telah melahirkan satu bentuk

proses P&P yang mampu mengendalikan pembelajaran secara terbuka dan fleksibel dengan

gaya pembelajaran pelajar yang berbeza. Pembelajaran berasaskan inkuiri membolehkan

pelajar terlibat sepenuhnya dalam semua aktiviti yang berpusatkan pelajar (student center).

Berdasarkan permasalahan di atas, penyelidik ingin melihat kesan pembelajaran sains

berasaskan inkuiri dalam meningkatkan penguasaan konsep dan nilai-nilai sains pelajar darjah

lima Sekolah Rendah di Banda Aceh, Indonesia. Kajian ini pula ingin melihat (1) korelasi

antara pembelajaran berasaskan inkuiri terhadap penguasaan konsep sains pelajar, (2) korelasi antara

pembelajaran berasaskan inkuiri terhadap penerapan nilai-nilai sains dalam kalangan pelajar di

Sekolah Rendah di Banda Aceh. Hipotesis dalam kajian ini adalah:

Ho1:  Tidak terdapat korelasi yang signifikan antara pembelajaran berasaskan inkuiri terhadap

penguasaan konsep sains pelajar.

Ho2 : Tidak terdapat korelasi yang signifikan antara pembelajaran berasaskan inkuiri terhadap

penerapan nilai-nilai sains dalam kalangan pelajar di Sekolah Rendah di Banda Aceh

2. METODE KAJIAN

1. Persampelan

Persampelan yang dilakukan dalam kajian ini adalah secara rawak iaitu bagi memilih sampel

kajian dan lokasi sekolah. Seramai 120 orang pelajar dari Sekolah Rendah di Banda Aceh

terlibat dalam kajian ini.

Jadual 1   Sampel Kajian

No     Nama Sekolah Lokasi Sekolah Bilangan Guru
1. SD 1 Banda Aceh Bandar 18
2. SD 54 Banda Aceh Bandar 15
3. SD 17 Banda Aceh Bandar 15
4. MIN Teladan Bandar 20
5. MIN Rukoh Bandar 17
6. MIN Mesjid Raya Bandar 20
7. MIN Model Bandar 15

Jumlah 120

2.Instrumen

Kajian ini merupakan kajian kolaboratif yang dijalankan menggunakan kaedah tinjauan

dengan mengedarkan soal-selidik.

Jadual 2 Kandungan Soal Selidik

Aspek yang diukur Bil Item Nombor Item

1. Nilai- nilai sains
-Nilai saintifik 11 1   hingga 11
-Nilai sosial 10 12 hingga 21
-Nilai keagamaan 10 22 hingga 32

2.  Penguasaan Konsep pelajar 10 32 hingga 42

3. Data Analisis

Data dalam kajian ini dianalisis menggunakan deskriptif dan inferensial statistik. Ujian

korelasi digunakan untuk menganalisis korelasi antara pembelajaran berasaskan inkuiri terhadap

penguasaan konsep sains pelajar serta korelasi antara pembelajaran berasaskan inkuiri terhadap

penerapan nilai-nilai sains dalam kalangan pelajar di Sekolah Rendah di Banda Aceh

3. DAPATAN KAJIAN DAN PERBINCANGAN

1. Penguasaan Konsep sains Pelajar

Dapatan kajian menunjukkan bahawa penguasaan konsep sains pelajar tingkatan lima sekolah

rendah di Banda Aceh berada pada tahap tinggi (73%). Dengan demikian dapatan ini dapat

dirumuskan bahawa secara keseluruhannya penguasaan konsep sains pelajar adalah pada

tahap tinggi dan pelajar sudah menguasai konsep alam sekitar dengan baik, sehingga dalam

P&P pelajar dengan mudah dapat menguasai konsep yang diajarkan guru. Berkenaan dengan

hal di atas Marzano (1993) dan Mulyasa (2003) mengemukakan bahawa melalu pembelajaran

inkuiri dapat membuat pelajar lebih aktif sehingga pelajar dapat meningkatkan penguasaan

konsep sains. Pendapat mereka ini juga di sokong oleh kajian Cheung (2007) Richardson

(2008) dan Turgut et.al (2010).

Rajah 1 Apenguasaan konsep sains pelajar

Oleh demikian, berdasarkan nilai harian penguasaan konsep pelajar boleh dikategorikan

dalam kategori sederhana, kerana sebahagian pelajar belum sepenuhnya mampu menguasai

konsep sains dan mengaplikasikan dalam kehidupan seharian. Penguasaan konsep pelajar

yang sederhana dalam P&P disebabkan oleh beberapa permasalahan. Pertama, sebahagian

soalan penguasaan konsep agak sukar, ini disebabkan kerana soalan diberikan dalam bentuk

grafik. Kedua, pelajar sudah dikenalkan dengan inkuiri tetapi guru tidak mengajarkan inkuiri

sebagaimana mestinya. Hasil ini pula sama dengan dapatan Hendracipta (2008), Misbahul

(2009), dan Nuryani (2009).

2. Nilai-nilai sains pelajar

Penerapan nilai dalam pembelajaran sains dilihat dari tiga aspek iaitu aspek nilai saintifik,

aspek nilai sosial dan aspek nilai keagamaan.

Jadual 3 Penerapan pendidikan nilai-sains pelajar

Aspek Nilai sains Frekwensi dan Peratus Skor Min Sikap Terhadap
Skor Min1  Skor Min 2   Skor Min 3 Sains Keseluruhan
1-2.33 2.34-3.66        3.67-5.00
Negatif Sederhana Positif

Nilai (6.66%)      (20%) (73.3%) 2.522 Sederhana
Saintifik

Nilai (3.33%) (26.67%) (70%) 2.494 Sederhana
sosial

Penguasaan Konsep Sains Pelajar

Nilai (3.33%) (13.33%) (83.33%) 2.510 Sederhana
Keagamaan

Berdasarkan Jadual 3 menunjukkan penerapan nilai-nilai sains yang diterapkan di kelas

didapati skor min untuk nilai saintifik 2.522, nilai sosial 2.494 dan nilai keagamaan 2.510. Hal

ini menunjukkan bahawa interperensi skor min penerapan nilai-nilai sains yang diterapkan

guru berada pada kategori sederhana. Dengan demikian dapat disimpulkan bahawa penerapan

nilai sains dalam pembelajaran sains dalam kalangan pelajar adalah positif.

Rajah 2 Aspek-aspek nilai-sains dalam Pembelajaran sains

Merujuk kepada Jadual interpensi skor min nilai-nilai sains (Jadual 3 dan Rajah 2),

dapat dikatakan bahawa nilai-nilai sains pelajar dalam pembelajaran sains adalah pada tahap

sederhana dan secara keseluruhan nilai-nilai sains adalah positif. Hasil dapatan ini di sokong

oleh kajian lepas dari Lilia et. al (2002), Downing & Filer (1999) dan Collins and Simon

(2006). Dalam amali nilai-nilai dapat diintegrasikan dalam pelbagai pelajaran, sehingga setiap

mata pelajaran harus ada ruh nilai-nilai sains. Dari beberapa pendekatan yag ada dapat

dikembangkan berbagai metode penyampaian nilai-nilai. Namun yang perlu disedari oleh

setiap guru sebelum menentukan pilihan tentang pendekatan dan metode yang akan

digunakan, terlebih dahulu harus memahami tahapan perkembangan minat dan kepedulian

pelajar terhadap nilai. Sesuai dengan tahapan-tahapan tersebut, bagi pelajar sekolah rendah

sangat memerlukan prototype sebagai contoh sesosok „makhluk“ yang penuh dengan nilai-

nilai yang telah mereka ketahui. Untuk itu metode uswah hasanah atau keteladan sangat

penting ditonjolkan oleh guru. Sekolah rendah adalah lingkungan pendidikan formal pertama

Nilai- nilai sains dalam kalangan pelajar

yang dialami oleh anak. Di sekolah rendah anak dikenalkan dan ditanamkan pondasi dasar

terhadap nilai-nilai: kesopanan, tata krama, budi pekerti, etika dan moral. Dari pondasi yang

sangat kuat inilah yang akan menjadikan anak tumbuh menjadi anak yang cerdas otaknya,

bersih hatinya, dan terampil tangannya, tiga komponen pendidikan ada dalam dirinya aspek

kognitif, afektif, dan psikomotor.

Pengujian hipotesis bagi korelasi P&P terhadap penguasaan konsep pelajar dan nilai-
nilai sains dalam mata pelajaran sains

Ho 1 : Tidak terdapat korelasi yang signifikan P&P terhadap penguasaan konsep pelajar
dalam mata pelajaran sains

Jadual 4. Korelasi Pearson antara PNP terhadap penguasaan konsep pelajar dalam mata
pelajaran sains.

Penguasaan konsep sains Signifikan

PNP 0.215* 0.020

*Tahap Signifikan p˂ 0.05

Berdasarkan dapatan analisis diperolehi, nilai pekali korelasi antara P&P dan

pencapaian belajar sains ialah r=0.215 pada tahap signifikan P=0.020. tahap signifikan ini

adalah lebih kecil darpada nilai 0.05 (p˂0.05). Jadi hipotesis nol (Ho) ditolak. Maka terdapat

korelasi yang signifikan antara P&P terhadap penguasaan konsep pelajar dalam mata

pelajaran sains. Nilai r=0.215 menunjukkan bahawa terdapat korelasi yang positif antara P&P

terhadap penguasaan konsep pelajar dalam mata pelajaran sains. Ini bermakna jika

penguasaan konsep pelajar sudah baik, maka P&P yang telah dilaksanakan guru telah berhasil

dengan baik pula. Nilai r=0.215 menunjukkan bahawa walaupun terdapat korelasi yang

signifikan antara P&P terhadap penguasaan konsep pelajar dalam mata pelajaran sains,

perkaiatan kedua-dua pemboleh ubah ini adalah lemah. Hasil analisis ini sama seperti yang

didapati oleh misbahul (2009) bahawa apabila guru mampu mengajar dengan baik maka

penguasaan konsep pelajar akan baik pula.

Ho 2: Tidak terdapat korelasi yang signifikan antara P&P dan penerapan nilai-nilai sains
dalam pembelajaran sains

Hipotesis ini dibina dengan tujuan untuk melihat sama ada terdapat korelasi yang signifikan

di antara penerapan nilai sains pembelajaran. Adapun nilai yang dilihat adalah nilai saintifik,

nilai sosial dan nilai keagamaan.

Jadual 5 Korelasi Pearson antara P&P terhadap penerapan nilai-nilai sains dalam
pembelajaran sains.

penerapan nilai-nilai sains Signifikan

P&P 0.259* 0.025

*Tahap Signifikan p˂ 0.05

Dapatan analisis menunjukkan terdapat korelasi yang signifikan antara P&P terhadap

penerapan nilai-nilai sains dengan korelasi r=0.259 pada tahap signifikansi p=0.025. Tahap

signifikan ini lebih kecil dari pada nilai 0.05 (p˂0.05). Maka hipotesis nol di tolak. Ini

menunjukkan bahawa terdapat korelasi yang signifikan antara pembelajaran terhadap

penerapan nilai-nilai sains dalam kalangan pelajar di Sekolah Rendah Banda Aceh. Nilai

r=0.259 ini menunjukkan korelasi yang positif antara P&P terhadap penerapan nilai-nilai

sains pelajar, sehingga perkaitan kedua-dua pemboleh ubah ini adalah sederhana (sedang).

Berdasarkan hasil analisis di atas sesuai dengan pendapat Yudianto (2001) bahawa penerapan

nilai-nilai sains sangat penting diberikan kepada pelajar supaya pelajar dapat mempunyai

sikap yang baik dan positif dalam kehidupan sehariannya.

KESIMPULAN

Secara keseluruhan penguasaan konsep pelajar dalam pebelajaran sains berada pada kategori

tinggi. Seterusnya nilai- nilai sains pelajar iaitu nilai saintifik, nilai sosial dan nilai keagamaan

dalam pembelajaran sains adalah berada pada tahap sederhana. Dengan penerapan ketiga nilai

ini maka pebelajaran dapat lebih menyeronokkan dan pelajar dapat mengintegrasikan nilai-

nilai sains dala kehidupan seharian, sehingga mereka dapat berperilaku dengan baik.

Berkenaan korelasi antara P&P terhadap penguasaan konsep sains dan P&P terhadap

penerapan nilai-nilai sains dalam pembelajaran sains mempunyai korelasi yang signifikan.

Dengan demikian pelajar nantinya diharapkan dapat menguasai ilmu pengetahuan dan

teknologi (IPTEK) serta iman dan takwa (IMTAQ) dalam kehidupannya.

